
ДЗЕНЬ HABYKI ПРАВОДЗІЎСЯ Ў БДУ
24 студзеня 2001 года ў актавай зале Белар ускага  дзяр- 

жаўнага універсітэта прайшоў Дзень беларускай навукі. Пад- 
час навуковай сесіі былі заслуханы даклады на такія тэмы , як 
“ Стан і перспектывы развіцця энергетыкі ў нашай рэспублі- 

“ Стан i перспектывы інавацый у галіне х ім іі ў рам ках 
кЛысічнага ун івер сітэта” , “ Навуковыя кадры вышэйшай ква- 
л іф ікацы і — важ нейш й ф актар  сацыяльна-эканамічнага раз- 
віцця". А дкры ў рэспубліканскі схо д  навуковай грамадскасці 
намеснік прэм’ер-м іністра Рэспублік і Беларусь М.І. Дзям чук.
У  Дзень навукі ў нашым універсітэце была наладжана выста- 
ва дасягненняў навукова-інавацыйнай дзейнасці ў Белар ус і.
Закончы лася праграма святочным канцэртам.

Вопьга AH lH A  
Фотаздымкі Генадэя КРАСКОЎСКАГА

BEflAH НАЩЫХ! >

КАМАНДА БДУ Ў ПРЫЗЁРАХ
Ha традыцыйнай лыжні, якая была наладжана ў мінулыя выхад- 

ныя ў Раўбічах, у эстафеце каманда БДУ заняла трэцяе месца, пра- 
пусціўшы наперад каманду Адміністрацыі Прэзідэнта Рэслублікі 
Беларусь і каманду Мінгарвыканкама.

У склад каманды Белдзяржуніверсітэта ўваходзілі рэктар прафе- 
сар А .У . Казулін, першы прарэктар прафесар А .І. Жук, асістэнт фа- 
культэта прыкладной матэматыкі і інфарматыкі М. Лыскоў, выклад- 
чыца кафедры фізвыхавання і спорту БДУ Л.А. Капылова, студэнт- 
ка I курса геаграфічнага факультэта Д. Сідарава.

Акрамя таго, студэнты БДУ прымалі ўдзел у іншых забегах — на 
5 І на 10 кіламетраў, дзе таксама выступілі вельмі ўдала.

Вопьга СЫРЫЧ

КАНФЕРЭНЦЫІ , ;

YCTAHOBA БЕЛДЗЯРЖУНІВЕРСІТЭТА 
" HABYKOBА-ДАСЛEДЧЫ IHCTbSTYT 

ФВЗІКА-ХІМІЧНЫХ ПРАБЛЕМ"
аб'яўляе конкурс 

на замяшчэнне вакантных пасад:
вядучага навуковага супрацоўніка лабараторыі хім іі сва- 

бодна-радыкальных працэсаў;
старшага навуковага супрацоўніка лабараторыі хіміі сва- 

бодна-радыкальных працэсаў;
навуковага супрацоўніка лабараторыі х ім іі свабодна-ра- 

дыкальных працэсаў;
навуковага супрацсўніка лабараторыі хіміі кандэнсаваных 

асяр о д д зяў ;
малодшага навуковага супрацоўніка лабараторыі хіміі каш- 

тоўных металаў;
малодшага навуковага супрацоўніка лабараторыі струк- 

турна-хім ічнага мадыфікавання палімераў.

Тэрмін падачы дакумент аў — адзін м есяц  з дня апуб- 
лікавання а б ’явы.

Докум ент ы  прымаюццо па адра се : 220050, г. Мінск, вул. 
Ленінградская, 14, аддзел кадраў НД/ Ф ХП  БД У .

РЭКТАРАТ 5ЕЛАРУСКАГА 
ДЗЯРЖАЎНАГА УНІВІРСІТЭТА

аб’яўляе конкурс 
на замяшчэнне насад:

загадчыкаў кафедраў: метадаў аптымальнага кіравання, 
агульнай хіміі і методыкі выкладання хім іі, крыміналістыкі; 

прафесара кафедры сацыялогіі;
дацэнтаў кафедраў: тэарэгычнай ф із ік і, ядзернай ф із ік і, 

ф ізік і паўправаднікоў, матэматычнага мадэліравання і аналі- 
зу даных, вышэйшай матэматыкі, інфармацыйнага і праграм- 
на-матэматычнага забеспячэння аўтаматызаваных вытворчас- 
цяў, тэорыі верагоднаецяў і матэматычнай статыстыкі, біяхіміі, 
неарганічнай хім іі, аналітычнай хім іі, вышэйшай алгебры, тэо- 
рыі функцый, лікавых метадаў і праграміравання, беларускай 
літаратуры X X  стагоддзя, тэарэтычнага і славянскага мова- 
знаўства, м « й .  гісторыі беларускай мовы, рускай літа-
, /PM, гісторыі новага І На»,,,пўжяга часу, міжнарОДНЫХ ад-
носін , м іжнароднага прыватнага і еўрапейскага права, ра- 
м анск іх  моў, ф із іч н ага  выхавання і спорту , эканам ічнай 
геаграф іі замежных краін, ф ізічнай геаграф іі мацерыкоў і 
акіянаў і методыкі выкладання геаграф іі;

выкладчыкаў кафедраў: англійскай мовы, міжнароднага 
туры зм у, англ ійскай  мовы прыродазнаўчых ф ак ул ь тэта ў , 
ф ізічнага выхавання і спорту, дынамічнай геалогіі;

старшых выкладчыкаў кафедраў: квантавай радыёфізікі 
і оптаэлектронікі, агульнай хіміі і методыкі выкладання хім іі, 
тэорыі літаратуры, сацыялогіі, англійскай мовы, педагогікі і 
праблем развіцця адукацыі, раманскіх моў, англійскай мовы 
прыродазнаўчых факультэтаў, ф ізічнага выхавання і спорту;

выкладчыкаў кафедраў: англійскай мовы, міжнароднага 
туры зм у, англ ійскай мовы пры родазнаўчы х ф а к ул ь тэта ў , 
ф ізічнага выхавання і спорту, дынамічнай геалогіі, фізічнай 
геаграф іі мацерыкоў і акіянаў і методыкі выкладання геа- 
гр аф іі;

асістэнтаў  кафедраў: батанікі, фізічнай электронікі.

Тэрм ін  к о н к у р су  — адзін  м есяц  з дня ап уб л іка ва нн я  
а б 'я в ы .

А драс: 220050, г. Мінск, вул. Бобруйская, 5-а, Белдзяржуні- 
версіт эт, упраўленне кадраў, тэл. 226-59-39.

ПРАБЛЕМЫ ГІСТАРЫЧНАГА 
ПАЗНАННЯ

1— 2 лю тага гэта га  года 
на гістарычным ф акультэце 
БД У  прайшла міжнародная 
канферэнцыя “Тэарэтыка-ме- 
тадалагічныя праблемы гіста- 
рычнага пазнання” .

Ініцыятарамі правядзення 
форуму былі Беларускі дзяр- 
жаўны універсітэт, Рэспублі- 
канск і ін сты тут  выш эйш ай 
школы пры БД У, Беларуская 
асацыяцыя “ Гісторыя і камп’- 
ютэр’’ і Беларуская псіхала- 
гічная асацыяцыя.

Упершыню сабр аліся  ра­
зам гісторыкі, філосафы, сацы- 
ёлагі, псіхолагі, ф ілолагі, матэ- 
матыкі і інфарматыкі з Бела- 
русі, Расіі, Украіны і мноства 
іншых краін.

У  св а іх  в ы ступ ах  наву- 
коўцы разглядалі такі вялікі 
н ак ір ун ак  у тэо р ы і г іс т а -

A V НАС! A Ў  ВАС?

рычнай навукі, як трансфар- 
мацыі яе ў бок антрапалогіі 
і м іждысцы плінарнасці. За- 
кранал іся таксам а адносна 
новыя для беларускай  на- 
вук і тэм ы  д э м а гр а ф іч н а й  
г іс т о р ы і,  г іс т о р ы і п аўся- 
дзённасці, псіхагісторыі, ген- 
дэр най  г іс то р ы і, вуснай і 
экалагічнай гістор ы і. Наву- 
коўцы падзял іл іся  вопытам 
кам п ’ ю тэры зацы і гістары ч- 
най а д у к а ц ы і ў к р а ін а х
снд.

Па выніках канферэнцыі 
быў наладжаны круглы стол 
на тэму “ Класіфікацыя мета- 
даў даследавання і навучач- 
ня гісторы і” . г ­

- Юлія ПІМ ЕНАВА, 
супрацоўнік 

прэс-спужбы БДУ

ПРЫЗЫ ЛЕДЗЬ ДАВЕЗЛІ. 
. »CIAMIЛІСЯ...

Напрыканцы мінулага года 
прайшоў конкурс сярод апе- 
ратыўных маладзёжных атра- 
даў дружыннікаў (АМ АД) на 
базе 120-й мотастралковай 
дывізіі. Арганізатарам мера- 
прыемства выступіў Мінгар- 
выканкам.

У конкурсе прымалі ўдзел 
каманды АМ АДаў ад кожна- 
га раёна сталіцы. Цэнтраль- 
ны раён М інска быў прад- 
стаўлены оператрадам інтэр- 
ната Ns 4 БДУ.

Конкурс пачаўся а 8 га- 
дзіне раніцы і зацягнуўся да 
16 гадзінаў. Мабыць, халоднае 
надвор’е спалохала балель- 
шчыкаў: іх амаль не было. 
Таму баявы дух удзельнікаў 
падтрымлівала тольк і “ сал- 
дацкая” каша.

Кагчанда з 10 чалавек (2 
першйкурснікі і 8 трэцякур- 
сн ікаў) у гэты дзень стара- 
лася выглядаць годна. Зма- 
гацца нашай камандзе было 
цяжэй за іншых, бо ў ёй не 
было запасных ігракоў. Ад- 
нак нашыя хлопцы ад сама- 
га пачатку н а с тр о іл іс я  на 
перамогу і таму дзейнічал і

арганізавана і згуртавана. У 
гэтым ім дапамагаў вечаро- 
вы камендант інтэрната Ns 4 
БД У Д. Любкін.

М айстэрства і ўм ельства 
ўд зельн ікаў  вы значалася ў 
конкурсах: страявая падрых- 
тоўка , паласа пераш кодаў, 
стральба, гіры, перацягванне 
каната. Наш оператрад за ііну 
першае месца па трох пер- 
шых намінацыях, а за чацвёр- 
тае задание хлопцы атрымалі 
3-ё месца.

Т а к о е  м е р а п р ы е м ств а  
праводзілася ў Мінску ўпер- 
шыню. Кажуць, нібы першы 
бл ін  — кам яко м . Т а ка я  ж 
доля напаткала і конкурс: 
шмат было недарэчнасцяў. 
А днак праўда перамагла — 
о п ер атр ад  ін тэ р н а та  Ns 4 
Б Д У  зан яў  першае м есца. 
Прызы (крышталёвую вазу І 
2 д ы п ло м ы  1-й с т у п е н і)  
ледзь давезлі дадому — ста- 
м іл іся ...

Алена ЧЫЖ, 
Марына БАРАНАВА, 

члены інфармацыйнай 
камісіі інтэрната №  4



ІНІЦЫЯТЫВЫ , .. ,  -? . ,  ,  /  ' JfeJg g  ,  | . .. ,.Jg  - |

HE АД УНІВЕРСПЭТА, 
A ДДЯ УНІВЕР

М
іжнародная грамад- 
ская арганізацыя «Між- 
народнае аб’яднанне 

сяброў Беларускага дзяржаўна- 
га універсітэта” , зарэгісграваная ў 
жніўні мінулага года, ужо пача- 
ла актыўна працаваць на аўтары- 
тэт нашага універсітэта.

У  гэтым годзе MAC збіраецца 
правесці Міжнародную канфе- 
рэнцыю, прымеркаваную да 80- 
Щрдзя БДУ, з удзелам выпускні- 
коў універсітэта, якія сталі вядо- 
мымі дзяржаўнымі і палітычнымі 
дзеячамі не толькі ў нашай краі- 
не, але і па-за яе межамі.

I тэта натуральна. Калі Кемб- 
рыджскі універсітэт сёння гана- 
рыцца сваімі шматлікімі нобе- 
леўскімі лаўрэатамі, то чаму б нам 
не знайсці сваіх герояў? Апош- 
нія ж знаходзяцца самі, па Опас­
ным жаданні. Вось што напісаў 
у сваім лісце, дасланым нядаўна 
ў Мінск, адзін з выпускнікоў БДУ, 
старшыня парламента Мэлдовы 
Думітру Дзьякаў: “Мне блізкая і 
зразумелая ідэя адкрыцця ў Мал- 
дове аддзялення арганізацыі. Я 
лічу сябе адным з членаў гэтай 
арганізацыі. Я вітаю пачынанні і 
пастараюся дапамагчы лідэрам у 
дасягненні іх мэты” .

Міністэрства адукацыі Расій- 
скай Федэрацыі стварыла спе­
циальны  сай т у Ін тэр н эц е  
iwww.almamater.edu.ru, які дае 
магчымасць яго выпускнікам за- 
явіць аб сабе, на якім бы канцы 
свету яны ні знаходзіліся. MAC 
жа пайшло крыху іншым шля­
хам. I цяпер актыўна стварае элек­
тронную базу даных замежных 
выпускнікоў, каб мець магчы­
масць накіроўваць гэтым людзям 
паведамленні, што пра іх памята- 
юць і могуць прапанаваць рэаль- 
ныя сумесныя праекты.

Па словах кіраўніка новай 
арганізацыі Барыса Уладзіміра- 
віча Малашэнкі, сябар Беларускага 
дзяржаўнага універсітэта — гэта 
чалавек, які не толькі добра ста- 
віцца да нашай навучальнай ус- 
тановы, але і можа нешта рэаль- 
нае для яе зрабіць. Таму членам 
MAC можа стаць кожны чалавек, 
нават той, хто не заканчваў БДУ.

Зразумела, карысць ад супра- 
цоўніцтва можа быць узаемнай. 
Кожны бізнесмен пагодзіцца 
ўкласці грошы ў цікавы праект ці 
праграму. Фінансавыя фонды 
MAC і будуць утварацца за кошт 
узгаданых узносаў, а таксама даб- 
рачынных ахвяраванняў і іншых 
паступленняў.

Барыс Уладзіміравіч Мала- 
шэнка не спыняецца нагадваць, 
што мэта арганізацыі "Міжнарод- 
нае аб'яднанне сяброў БД У” не 
ўзяць ад універсітэта, а даць яму 
(у выглядзе навуковых абменаў, 
стажыровак і г.д.). I адна з задач 
MAC — стварыць апьтэрнатыўную 
крыніцу фінансавання, каб ува- 
собіць у жыццё новыя пачынанні 
без матэрыяльнай дапамогі уні- 
версітэта.

Пакуль адпаведныя фонды 
“Сяброў БД У” толькі ў стадыі 
станаўлення. I сродкаў, якіх хаце- 
лася б для таго, каб разгарнуцца, 
няма. Але MAC не чакае лепшых 
часоў і ўжо сёння праводзіць 
канкрэтную работу. Напрыклад, 
ён мае магчымасць стварыць 
“ Інтэрнэт-хлйс", Ужо існуе да- 
моўленасць з лзўнымі фірмамі 
пра пастаўку хамл'ютэрнага аб- 
сталявання. Пытанне толькі ў 
памяшканні. Праўда, адно памяш- 
канне ўжо выдзелена ў Рэспуб- 
ліканскім інстытуце вышэйшай 
школы. Аднак хацелася б, каб 
студэнты і выкладчыкі маглі пра­
цаваць у Інтэрнэце і ў галоўным 
корпусе універсітэта. Будзем 
спадзявацца, што гэта толькі 
справа часу. . .

Арганізатары “ Інтэрнэт-кла- 
са ” спадзяюцца такім чынам 
знайсці сродкі для выдачы сты- 
пендый недзе 15-20 студэнтам ад 
імя “Сяброў БДУ” .

Патрабуе рэалізацьіі і ідэя 
адкрыцця кафэ хуткага харчаван- 
ня, якое дало б магчымасць сту­
дэнтам і супрацоўнікам абедаць 
танна і без асаблівых страт у 
часе.

Аднак трэба мець на ўвазе, 
што MAC — арганізацыя міжна- 
роднага маштабу і яе дзейнасць 
пераважна будзе скіравана на 
ўдзел у міжнародных праектах і 
праграмах. Аб гэтым праінфар- 
маваны замежны дыпламатычны 
корпус, акрэдытаваны ў Беларусі, 
дыпламатычныя прадстаўніцтвы і 
консульскія ўстановы за мяжой.

3 гэтай жа мэтай вось ужо 
некалькі месяцаў ствараюцца 
арганізацыйныя структуры і 
філіялы ў іншых краінах. Юры- 
дычна такія аддзяленні ўжо 
аформлены ў Pacii1 Вялікабры- 
таніі, Югаславіі, а таксама ў Бе- 
ларусі (у Віцебску). Прынцыпо- 
выя дамоўленасці аб іх ад- 
крыцці існуюць з Кіпрам, Італіяй, 
Іспаніяй, Францыяй, Канарскімі 
астравамі, ЗШ А , Канадай. Вя- 
дзецца праца для таго, каб яны 
з’явіліся ў Ізраілі, Кітаі, Іарданіі, 
Гане, Лівіі, Японіі, Польшчы, Бал- 
гарыі, Германіі. Яны будуць па- 
пулярызаваць БДУ ў гэтых краі- 
нах, а таксама аказваць нам 
інфармацыйную падтрымку, пры- 
цягваць студэнтаў на вучобу, 
ладзіць навуковыя абмены.

MAC зац ікаўлена, каб не 
толькі нашы студэнты і выклад- 
чыкі выязджалі за мяжу, але і каб 
у БДУ навучаліся людзі з розных 
краін. Пакуль жа ў нашым уні- 
версітэце сярод замежнікаў пе- 
рааажаюць кітайскія студэнты. 
Новая арганізацыя сёння ў стане 
прафінамсаваць паездку выклад- 
чыка ў любую краіну для таго, каб 
ён мог расказачь пра універсі- 
тэт і падабраць маладых людзей, 
якія хочуць І могуць вучыцца ў 
яго сценах. Распрацоўваецца 
магчымасць фарміравання труп 
будучых замежных студэнтаў у 
Перу, Калумбіі, на Кіпры, у Pacii. 
Кітайскія студэнты таксама не 
застаюцца абдзеленымі ўвагай. 
Па дамоўленасці з дырэкцыяй 
дэпартаменцкай консульскай 
службы МЗС Расійскай Федэра- 
цыі “Сябры Б Д У” арганізавалі 
ім калектыўныя транзітныя візы. 
Дапамаглі яны з візамі і Студэн- 
цкаму саюзу БДУ, які нядаўна на- 
кіроўваў нашых студэнтаў у 
Вільнюскі універсітэт у рамках 
дагавора аб партнёрскіх адносі- 
нах.

Наогул, наладжванне патрэб- 
ных сувязей — вельмі карысная 
рэч, хоць і працаёмістая.

Міжнароднае аб'яднанне сяб- 
роў БДУ накіравала спецыяльную 
заяву ў ЮНЕСКА, каб атрымацць 
пэўны статус. Справа ў тым, што 
ўсталяванне адносін з ЮНЕСКА 
дазвапяе рэалізоўваць міжнарод- 
ныя праграмы і такім чынам мець 
прэферэнцыі для БДУ.

“Сябры БД У” імкнуцца ўста-

ляваць сувязь з усімі міжнарод- 
нымі недзяржаўнымі арганізацы- 
ямі і вядуць з імі перапіску. На­
прыклад, яны ўжо дамсвіліся з 
кафедрай ЮНЕСКА Дзяржаўна- 
га універсітэта кіравання ў Mac- 
кве аб адкрыцці яе аддзялення 
на базе сваёй арганізацыі.

Ha сённяшні дзень MAC пад- 
рыхтавала заяўку на ўдзел у пра- 
екце па лініі УВ К Б  ААН. Ен да- 
тычыцца аказання дапамогі асо- 
б ам , я к ія  зн а хо д зя ц ц а  на 
падрыхтоўчых факультэтах у на­
шай рэспубліцы і вывучаюць рус- 
кую мову. Калі яна будзе зада- 
волена, то з ’явіцца яшчэ адна 
магчымасць — накіраваць бела- 
рускіх дзяцей у Акадэмію мас- 
тацтваў у Санкт-Пецярбурзе.

“Сябры БД У” спрабуюць рэ- 
алізаваць і адзін з праектаў па 
лініі ТА С ІС , каб наладзіць на- 
лежныя ўзаемаадносіны са сваімі 
філіяламі ў іншых краінах. LUy- 
каюцца шляхі, каб нашы студэн­
ты змаглі папрацаваць або адпа- 
чыць за мяжсй гэтым летам і г.д,

Карацей кажучы, ідзе карпат- 
лівая паўсядзённая работа. I пер- 
шыя яе вынікі будуць падведзе- 
ны на міжнароднай канферэн- 
цыі, якую збіраюцца правесці ў 
кастрычніку і прымеркаваць да 
80-годдзя БД У . Падчас яе мы 
даведаемся і пра далейшыя пла­
ны новай арганізацыі, якая ство­
рена для універсітэта, хоць і не 
з’яўляецца яго структурным пад- 
раздзяленнем. Магчыма, тады мы 
на свае вочы ўбачым і першых 
сяброў БДУ.

Ганна АНАТОЛЬЕВА

A d  р э д а к ц ы і :  ч л е н а м  
М іж н а р о д н а й  гр а м а д с к а й  
а р га н із а ц ы і "М іж н а р о д н а е  
а б ’я д н а н н е  с я б р о ў  Б Д У ” 
м о ж а  стаць ко ж н ы ,хт о  р а ­
зум ев , што не толькі здолее  
р э а л із а в а ц ь  с в а е  м а гч ы -  
м а сц і праз гэтую арганіза- 
цыю, але пры несц і універсі- 
тэту нейкую  кары сць, і  не  
а б авязкова  м ат эрыяльную . 
Трэба т олькі набраць нума- 
ры 209-53-12, 206-61-73, 209-53­
50, 209-53-51, і  на ўсе  пытанні 
а д к а ж а  к ір а ў н ік  а р га н іза -  
цыі Бары с Уладзіміравіч Ma- 
лаш энка .

ЗНАЁМЦЕСЯ

Спявайце
!

п а д  г р у к а ш

Наша газета ўжо згадвала (№  17 за 21 снежня 2000 года), што ў  снежні ў  
студгарадку прайшоў фестиваль аўтарскай песні “Срэбраныя струны”. Гэтаеўжо 
традыцыйнае мерапрыемства праводзіцца штогод пры падтрымцы Апякунскага 
совета БДУ. Сёлета ператожцам конкурсу стаўЯўггн Сілівонец -  студэнт I курса 
факультета міжнародных адносін БДУ. Адразу пасля гала-канцэрта гэты абаяльны 
малады чалавек пагадзіўся дацъ інтэрв'ю для чытачоў “Беларускагауніверсітэта”.

— Яўген, ты вучышся на першым кур­
се самого, мабыць, прэстыжнага факуль- 
тэта БД У. Скажы , не страшна было 
табе, хлопцу з невялікага райцэнтра — 
Петрыкава, “штурмаваць" такую спецы- 
яльнасць, як “міжнародны турызм”?

— Зусім не. Перад гэтым я два гады на- 
вучаўся ў ліцэі ў Гомелі. Гэты ліцэй мне даў 
вельмі шмат: там былі свае сесіі, іспыты, ка- 
лёквіумы... Таму тут было вельмі проста... Ну 
не тое, каб проста, апе я быў упэўнены ў сваіх 
сілах.

— Адзін твой сябар распавядаў мне, як 
ты спяваў у сваім двары ў Петрыкаве. 
Нібыта, твой голос было чуваць нават 
пры зачыненым акне, і  пры першых сло­
вах песні ён выключаў тэлевізар, сядаў 
каля акна і слухаў цябе.

— Я заўсёды спяваю дома, у Петрыкаве. 
Наогул, спяваць — маё прызванне. Я распа- 
вяду гісторыю, як я голас развіў (таксама з 
ліцэем звязана). Я пастаянна ездзіў на цяг- 
ніках у Гомель і дадому. I гітара, вядома ж, 
заўжды была са мной. У такіх умовах спя­
ваць трэба было так, каб не цягнік было 
чуваць, а цябе. Даводзілася гарлаць ва ўсю 
моц, таму паступова за два з паловай гады ў 
мяне развіўся голас. Таму, сапраўды, калі я 
спяваю, мабыць, чуваць далёка.

ПАСМІХНЕМСЯ!

— Я ў ге н , а дзе  
табе больш лрыем- 
на спяваць: на сцэне, 
як зараз, ці ў дварэ, 
у сяб р о ўска й  кам- 
паніі, з дзяўчатамі, 
пад піва?..

— Пад піва, з дзяў- 
чатамі. Разумеет, там 
розныя песні, розны 
рэпертуар. I ўсё ж пад 
піва, з дзяўчатамі я 
даўно ўжо не спяваю: 
у мяне ёсць свая кам- 
панія, дзе мы проста 
любім слухаць гітару.

— Іначай кажучы, 
табе больш прыем- 
на спяваць у кам- 
паніі?

— Так, вядома, мне прыемна “заводзіць" 
публіку сваімі спевамі. Але ў сваёй кам- 
паніі, у больш шчыльным коле, я магу спя­
ваць песні, якія мне больш падабаюцца, якія 
я люблю. A людзі ў зале могуць проста не 
пачуць, не зраэумець іх са сцэны. Таму мне 
больш падабаецца граць у кампаніі.

— Тут, на конкурсе, ты мог ацаніць 
сва іх  сапернікаў. На твою думку, хт о  
тут быў сапраўды  
таленавітым, неар- 
дынарным?

— Вядома, талена- 
вітыя лю дзі былі.
Вось мой зям ляк,
А лесь Герасіменка 
(інтэрнат № 10), ён 
спяваў па-беларуску. Я 
яго поўнасцю пад- 
трымліваю . Пісаць 
песні па-беларуску ў 
наш час можа не кож- 
ны, І, на маю думку, 
гэта трэба падтрымлі- 
ваць. Я за яго вельмі 
хваляваўся. Гэта быў 
варты сапернік у пла­
не аўтарства. Што да- 
тычыць тэхнікі, тут на

а р ­

мяне зрабіў уражанне дуэт Дзяніса Сарканс- 
Лонскіса і Сяргея Мароза (інтэрнат N° 2). 
Яны па праве занялі першае месца.

— Ты зараз пахваліў Алеся. А сам спро- 
баваў калі-небудзь спяваць, сачыняць песні 
па-беларуску ці нават на замежнай мове 
(усё  ж  такі навучаешся на ФМА)?

— Вядома. Да гэтага я навучаўся ў 
англійскім класе, а там даводзілася спяваць 
на мове, якую вывучаеш. А наогул я люблю 
спяваць па-італьянску.

— Ты ведаеш італьянскую?
— Ведаю. Прынамсі, размоўную. А наконт 

беларускай... Беларуская эстрада ў параў- 
нанні нават з расійскай і ўкраінскай знахо- 
дзіцца крыху “ў заняпадзе” . Так, мне пада­
баецца спяваць па-беларуску народныя песні. 
Але калі я пачну спяваць іх са сцэны, мяне 
хутчэй за ўсё не зразумеюць. A калі і зразу- 
меюць, мне трэба будэе ісці ў хор. Гітара — 
гэта крыху іншае.

— А якая музыка табе падабаецца?
— Зусім розныя напрамкі. Калі быць 

больш канкрэтным — гэта не папса, вось і ўсё. 
Спярша быў “стары добры савецкі рок” , як 
яго сёння называюць: “Кіно” “ДДТ” , маж- 
ліва — "Калінаў мост” . Рок, рок-н-рол... ЗкА 
раз больш слухаю "металічную” музыку, бо 
яна больш прафесійная.

— Нясціплае з ытанне: ты спяваеш сва­
ёй дзяўчыне?

— Дзяўчына? Я зараз знаходжуся ў твор- 
чым пошуку... А да гэтага спяваў італьянскія 
серэнады.

— Рамантычна, нават вельмі — серэ­
нады пад окном...

— I не толькі пад акном. Рамантычна — я 
гэта вельмі люблю.

— Што ж , я  шчыра ж а д а ю  т абе  
знайсці свае каханне. I, вядома ж , спя­
ваць, працягваць удзельнічаць у конкур­
са х І  абавязкова перамагаць.

— Дзякуй!
Адэліна П А Н О В А  

Фотаздымкі Генадзя K PA C KO V C KA fA

У аўтобусе, трымаючыся за парэнчы, стаіць студэнт, а на ягонай 
руцэ вісіць дзіўны плашч. Побач сядзіць бабка І спачувальна кажа:

— Бедненькі! Зусім сіні! А худы які!.. Мабыць, выдатнік?
— He, бабуля, я на "добра" вучуся. А вось Іваноў, — паказвае 

на “плашч” , — вось ён выдатнік...

У прыбіральні ВНУ. Голас з першай кабінкі: 
— Табе прафесар залік паставіў?

— He, не паставіў, сабака! — голас з другой кабінкі. 
Голас з трэцяй:
— I не пастаўлю!

Xipypr — студэнту-практыканту:
— Я ведаю, стары, што гэта твая першая аперацыя. Ты, ка- 

нешне ж, хвалюешся. Але я цябе вельмі прашу: калі ўскрываеш 
хворага, не націскай на скальпель вельмі моцна — можаш па- 
драпаць стол.

СПОРТПЛЯЦОЎКА

BbIHIKI АЛІМПІЙСКАГА ГОДА
Кафедра фізічнага выхавання г спартыўны клуб нашага універсітэта, сабраўшы на спартыўны вечарлепшых 

спартсменаў, выкладчыкаў і актывістаў, падвялі вынікг сезона мінулага 2000 года. У спартыўных адносінах гэты 
год быў незвычайным  -  алімпійскім.

Міжнародныя 
спаборніцтвы

Пяць нашых студэнтаў-спарт- 
сменаў у складзе Нацыянапьнай 
каманды Рэспублікі Беларусь 
прынялі ўдзел у Алімпійскіх 
гульнях у Сіднеі.

Найбольшы поспех чакаў май- 
стра спорту міжнароднага класа 
(MCMK) першакурсніцу факультэ- 
та міжнародных адносін Ганну 
Глазкову — срэбраны медаль у 
фупавых практыкаваннях па спар- 
тыўнай гімнастыцы.

Астатнія нашыя алімпійцы — 
■ заслужены майстар спорту Сяр- 

гей Ліштван, майстар спорту 
міжнароднага класа Вітздь Жук 
(грэка-рымская барацьба), лёгка- 
атлеты MCMK Наталля Сафрона- 
ва і Андрэй Міхневіч (усе — на- 
вучэнцы юрфака) — засталіся, на 
жаль, без медалёў.

Добрых вынікаў дабіліся ў 
2000 годзе і іншыя нашыя спар- 
тсмены.

Сярод іх юрысты Аляксандр 
Чахоўскі (другое месца на чэмпі- 
янаце Еўропы сярод студэнтаў) і 
MCMK Сяргей Жардзецкі — абод 
ва займаюцца грэка-рымскай ба- 
рацьбой.

Д зю даісты  Сяргей Ж дан  
(гістфак) і Сяргей Шундзікаў (юр­
фак) на першынстве свету сярод 
студэнтаў занялі адпаведна другое 
і трэцяе месцы.

У гіравым спорце вызначыўся 
Аляксандр Воўк (юрфак) — чэм- 
піён свету і Беларусі, а таксама 

^флег Сагадзін (гістфак) — брон- 
завы прызёр першынства свету і 
чэмпіён Беларусі.

Шостае месца на першынстве 
свету па шахматах заняла Паліна 
Чурун (ФМ А).

Надзея Астапук (гістфак) ста­
ла чэмпіёнкай Беларусі па лёгкай 
атлетыцы.

Лепшыя спартсмены 
і трэнер-выкладчык 
БДУ ў 2000 годзе

Наталля Сафронава (III курс 
юрыдычнага ф акул ьтэта ) — 
MCMK па лёгкай атлетыцы, чэм- 
піёнка і рэкардсменка Беларусі, 
удзельніца Алімпійскіх гульняў.

Віталь Жук (V курс юрыдыч­
нага факультэта) — MCM К, чэмпі- 
ён свету, прызёр першынства Еў- 
ропы, удзельнік Алімпійскіх гуль- 
н яў , чэм піён Б е л а р у с і па 
грэка-рымскай барацьбе.

В іктар Аляксандравіч Py- 
дзянкоў — Заслужены трэнер 
СССР і Беларусі, дацэнт кафед­
ры фізічнага выхавання і спорту.

У 2000 годзе ў БДУ было пад- 
рыхтавана 7 майстроў спорту 
міжнароднага класа, 9 майстроў 
спорту І 110 кандыдатаў у май- 
стры спорту і спартсменаў пер- 
шага разраду.

Рэспубліканскія 
студэнцкія гульні

На гэтых гульнях БДУ высту­
пав ў другой групе, дзе аб’ядна- 
ныя ВНУ, што не маюць уласных 
факультэтаў фізічнага выхавання 
і спорту.

Па выніках 2000 года прыза- 
выя месцы былі размеркаваныя 
наступным чынам:

Беларуская дзяржаўная полі- 
тэхнічная акадэмія (спартсмены 
выступілі ў 16 відах) — 3053 ачкі;

Беларускі дзяржаўны універ- 
сітэт (14 відаў) — 2488 ачкоў;

Беларуси! дзяржаўны педага- 
гічны універсітэт (12 відаў) — 
15S5 ачкоў.

Найбольш важкі уклад у не- 
шую спартыўную скарбонку 
ўнеслі зборныя па лёгкай атлеты­
цы (зімні чэмпіяйат — 518 ачкоў, 
летні — 467), па гіравым спорце і 
армрэстлінгу (адпаведна — 280 I 
140 ачкоў), па шахматах (200 ач- 
коў), па спартыўным арыентаванні 
і грэка-рымскай барацьбе (адпа­
ведна — 195 і 192 ачкі).

Спартакіяда 
мінулага года: 

падвядзекне вынікаў
Восем месяцаў доўжыўся 

спартакіядны марафон 1999/ 
2000 навучальнага года.

Выніковая табліца Спартакія- 
ды факультэтаў нашага універсі- 
тэта выглядае наступным чынам:

1 — юрфак (480 ачкоў),
2 — факультэт радыёфізікі і 

электронікі (390 ачкоў),
3 — ФПМІ (386 ачкоў),
4 — мехмат (368 ачкоў),
5 — геафак (334 ачкі),
6 — ФМА (315 ачкоў),
7 — ф ізфак (307 ачкоў),
8 — хімфак (272 ачкі),
9 — гістфак (250 ачкоў),
10 — журфак (223 ачкі),
11 — філфак (218 ачкоў),
12 — біяфак (208 ачкоў),
13 — ФФСН (206 ачкоў),
14 — эканамфак (144 ачкі).

Пераможцы сёлетняй 
Спартакіяды

Прайшлі чарговыя спаборні- 
цтвы ў рамках Спартакіяды Бел- 
дзяржуніверсітэта 2000/2001 
навучальнага года.

У  спаборніцтвах па гіравым 
спорце месцы был! размеркава­
ныя наступным чынам:

1 — юрфак,
2 — фізфак,
3 — факультэт радыёфізікі і 

электронікі,
4 — факультэт кіравання і са- 

цыяльных тэхналогій,
5 -  ФПМІ,
6 — гістфак,
7 — біяфак,
8 — геафак,
9 — журфак,
10 -  Ф Ф СН .
Ha спаборніцтвах па армрэс- 

тлінгу табліца пераможцаў вы­
глядае так:

1 — ф ізфак,
2 — юрфак,
3 -- факультэт радыёфізікі I 

электронікі,
4 — геафак,
5 -  ФМ А,
6 — гістфак;
7 — хімфак,
8 -  ФПМІ,
9 — мехмат,
10 — біяфак,
11 — эканамфак,
12 — журфак,
13 — філфак.
Каманды, якія ўдзельнічалі ў 

спаборніцтвах па міні-футболе, 
занялі наступныя месцы:

1 -  ФПМІ,
2 — геафак,
3 — філфак.

4 — юрфак,
5 — журфак,
6 — гістфак,
7 — ф ізфак,
8 — факультэт радыёфізікі і 

электронікі,
9 — мехмат,
10 -  ФМ А,
11 — хімфак,
12 — эканамфак,
13 — біяфак,
14 -  Ф Ф СН.
Спаборніцтвы па бегу вызна- 

чылі наступных пераможцаў:
1 — юрфак,
2 — хімфак,
3 — мехмат,
4 — факультэт радкёфізікі і 

электронікі,
5 -  ФПМІ,
6 — геафак,
7 — эканамфак,
8 — біяфак,
9 — фізфак,
10 — гістфак,
11 -  Ф Ф СН,
12 — журфак,
13 — філФак,
14 -  ФМ А.
У  мужчынскіх спаборніцтвах 

па валейболе месцы былі раз­
меркаваныя наступным чынам:

1 — юрфак,
2 -  ФПМІ,
3 -  ФМ А,
4 — мехмат,
5 — факультэт радыёфізікі і 

электронікі,
6 — гістфак,
7 — геафак,
8 — хімфак,
9 — ф ізфак.

Надзея БАЛДЗІНА

СПАРТАКІЯДА ВЫЯВІЦЬ 
МАЦНЕЙШЫХ

Ha пачатку лютага пачаўся другі тур Спартакіяды студэнцкага га- 
радка Белдзяржуніверсітэта. Кожны інтэрнат павінен выставіць сваю 
каманду для ўдзелу ў спаборніцтвах па пэўным відзе спорту. У най- 
бліжэйшы час пройдуць спаборніцтвы па наступных відах:

мініфутбол — у лютым (гэта новы від спаборніцтваў, які ў студ- 
гарадку праводзіцца ўпершыню); 

баскетбол, шахматы — у сакавіку; 
настольны тэніс, плавание — у красавіку; 
гіравы спорт — у маі.

Інфармацыйная служба 
студгарадка БДУ

“Валянцінка”: рэбус
Дзень сеятога Валянціна, нібыта, зусім нядаўна 

ўвайш оўу нашае жыццё. Аднак за апошнія гады ён так 
трывала стаў адным з самыхулюбёных святаўмоладзі, 
што здаецца, быццам святкавалі яго заўсёды.

А дм ы сло вы х б елар уск іх  
традыцыяй святкавання гэта- 
га пакуль што не існуе. Бу- 
дзем спадзявацца, што гэта — 
з'ява часовая. А  вось у іншых 
краінах дзень святога Валян- 
ціна мае свае даўнія трады- 
цыі.

Напрыклад, у сярэднявеч- 
най Англіі быў распаўсюджа- 
ны звычай выбіраць сабе “ Ва- 
лянц іну". Некалькі маладых 
людзей збіраліся разам, пісалі 
на кава л а ч ка х  пергам енту 
імёны дзяўчат, складалі іх у 
капялю ш  і цягнулі ж эрабя. 
Тая дзяўчына, імя якой выцяг- 
ваў хлопец, на цэлы год ста- 
навілася ягонай “ Валянцінай” , 
а ён — ейным “ Валянцінам” . 
Д ля сваёй  дзяўчы ны  “ Ва- 
лянцін” складаў санеты, граў 
ёй на лютні, паўсюдна супра- 
ваджаў яе — адным словам, 
паводзіў сябе як сапраўдны 
рыцар. Менавіта гэты звычай 
згадвала шэкспіраўская Афе- 
лія ў сваёй славутай песні.

Бесклапотныя італьянцы ў 
д з е н ь  с в я т о га  В а л я н ц ін а  
лічаць сваім абавязкам да- 
рыць каханай падарункі (пе- 
раважна слодычы). Напэўна, 
таму ў Італіі гэты дзень і на- 
зываецца “ салодкім ” .

Галантныя французы пер- 
ш ы м і ў в я л і ў сяб е  “ ва- 
л я н ц ін к і” — ам ур н ы я 
п а с л а н н і-ч а ты р о х р а д к о ў і. 
(Пра сам звычай дарэння “ ва- 
л я н ц ін а к ” мы п агаво р ы м  
крыху ніжэй.)

Спакойныя палякі любяць 
у гэты дзень наведваць по­
знаньскую  м ітраполію : там , 
паводле падання, знаходзяц- 
ца мошчы святога Валянціна, 
а над галоўным престолам — 
ягоны абраз. Палякі вераць, 
што паломніцтва да яго да- 
памагае ў справах кахання.

К а н се р в а ты ўн ы я  немцы 
ўпарта лічаць Валянціна апе- 
куном псіхічна хворых, упры- 
гожваюць у гэты дзень усе 
лякарні пунсовымі стужкамі,

а ў каплічках спраўляюць ад- 
мысловую імшу.

У Японіі ў гэты дзень ад- 
бываецца "самае гучнае лю- 
боўнае пры знанне” : на па- 
мост узбіраюцца юнакі і дзяў- 
чаты і па чарзе крычаць з 
усяе моцы словы кахання. A  
найлепшы крыкун атрымлі- 
вае прыз.

Словам, канкрэтыка ў кож- 
най краіне розная. А ле не 
сумнявайцеся, што самым леп- 
шым падарункам для кахана- 
га чалавека стануць словы: 
“ Я кахаю  цябе!”

Ц удоўны м  д а д а тк а м  да 
гэты х словаў стане паштоў- 
ка-“ валянцінка” (зрэшты, гэта 
можа быць не толькі паштоў- 
ка, а што заўгодна — галоў- 
нае, каб падарунак меў фор­
му сэрца ці на ім была эмб­
лема сэрца).

Першыя "валянцінкі” з ’я- 
віліся яшчэ ў сярэднявеччы, 
калі закаханыя гаварылі аль- 
бо спявалі адзін аднаму сло­
вы кахання. Пісьмовыя “ ва- 
лян ц ін к і” ў зн ікл і ў XV  ста- 
годдзі. Самая старадаўняя з 
ты х , што дайшлі да нашага 
часу, датуецца 1477 годам — 
ёй больш за 500 гадоў. Упер- 
шыню шырокая публіка паба- 
чыла гэты рарытэт у сакаві- 
ку мінулага года на выставе, 
прысвечанай ты сячагоддзю  
англійскай літаратуры.

У гэтым пасланні дзяўчы- 
на просіць юнака даказаць, 
што ён сапраўды кахае яе. 
Яна паведамляе, што дамо- 
жацца, каб маці павялічыла 
пасаг, а ён абавязаны ажаніц- 
ца з ёй, што 6 ні здарылася.

Гэты л іст  быў выкуплены 
б іб л ія тэ к а й  у б р ы тан скай  
сям'і, якая захоўвала яго, яшчэ 
ў 1930-х гадах. Аднак толькі 
ў 1999 го д зе  яго  знайш оў 
адзін з супрацоўнікаў біблія- 
тэкі, і толькі летась яе змагла 
пабачыць шырокая публіка.

Раней папяровымі “ валян- 
цінкамі” абменьваліся заміж 
падарункаў. А саб л іва  папу- 
лярны я яны былі ў А н гл іі. 
“ Валянц інк і” рабілі з каля- 
ровай паперы і надп ісвал і 
каляровым атрамантам.

У  нашых продкаў у вына- 
ходл івасц і аздаблення "ва- 
лянцінак” не лішне і павучыц- 
ца. Ix дасціпнасць не ведала 
м еж аў. Сам ы я таленав іты я

пісалі "валянц інкі” ў выгля- 
д з е  а к р а в е р ш а ў : перш ы я 
літары кожнага радка скла- 
далі разам імя каханай. "Ba- 
л я н ц ін к і” в ы р а з а л і ма- 
ленькім і нажнічкамі ці пра- 
колвалі маленькімі шпількамі 
ў выглядзе карункаў, фарба- 
валі праз трафарэт, стваралі 
“ валянцінку” -пазл і "валян- 
цінку”-рэбус і нават імітавалі 
сярэднявечны рукапіс з каля­
ровым! малюнкамі.

На пачатку X IX  стагоддзя 
пачалася серыйная вытвор- 
часць "валянцінак” : першыя 
малюнкі былі чорна-белымі, 
нам аляваны м і ўручную  на 
фабрыцы. Канешне, з сучас: . 
най індустрыяй гэта не лараў- 
наць — у наш час закаханыя 
Mon/i’.'j павіншаваць адзін ад- 
наго нават віртуальнымі "ва- 
лянцінкамі” .

Асноўны сімвал дня свя­
тога Валянціна — сэрца. У ім 
жывуць каханне і сп агада , 
літасць і гнеў. Сэрца і самы 
часты сімвал, які ўжываецца 
для “ валянцінак” : форму сэр­
ца маюць торты , паштоўкі і 
нават ...вяхотк і.

Аднак сімвалам гэтага дня 
можа быць не толькі сэрца. 
Чырвоная ружа — улюбёная 
кветка багіні кахання Венеры. 
Чырвоны колер — колер моц- 
нага пачуцця.

Яш чэ ад з ін  а тр ы б ут (ці 
сімвал) дня святога Валянц- 
іна — карунк і. Сотн і гадоў 
жанчыны насілі з сабой ка- 
рункавыя хустачк і. Калі я н ^  
падала ў паненкі, мужчына, якУ" 
знаходзіўся побач, мусіў пад- 
няць хус та ч ку  і падаць яе 
жанчыне. Часам паненка зна- 
рок губ ляла  хус та ч к у , каб 
пазнаём іцца з упадабаны м  
мужчынам. У хуткім  часе ка- 
рункі сталі выклікаць трыва- 
лую асацыяцыю з амурнымі 
прыгодамі (памятаеце сцэну 
з “ Трох м уш кецёраў” , калі 
д 'Артаньян  спрабуе вынуць 
карункавую  хустачку  з-пад 
ног у А р а м іс а ? ) . М енавіта 
таму ў наш час на дзень свя­
тога Валянціна нярэдка для 
ўпакоўкі падарункаў выка- 
рыстоўваецца папера ў вы­
глядзе карункаў.

Яш чэ а д з ін  с ім ва л  дня 
святога  Валянц іна  — зару- 
чальныя пярсцёнкі. Яшчэ два- 
тры с т а г о д д з і там у  бы ло

вельмі папулярна арганізоў- 
ваць заручы ны  м енав іта  ў 
гэты дзень. Тады ж  нявеста і 
ж ан іх  упершыню абменьва- 
ліся пярсцёнкамі.

Напэўна, толькі сэрцу са- 
ступаюць паводле папуляр- 
насці ў гэты дзень птушкі. У 
д з е н ь  с в я то га  В а л я н ц ін а  
вельмі шануюцца галубы — 
улюбёныя птушкі Венеры: яны 
ўсё жыццё не мяняюць сваю 
пару і разам клапоцяцца пра 
птушанятаў.

Hy, і вядома, што сімвалам 
гэтага дня кахання з ’яўляец- 
ца К у п ід о н , ён ж а А м у р . 
Сын Венеры вельм і л ё гка  
мож а пры м усіць ч алавека  
закахацца, калі пацэліць у яго 
адно й  са с в а іх  ч а р о ўн ы х  
стр эл .

Як ужо казалася вышэй, 
“ валянцінка” не абавязкова 
авінна мець форму сэрца ці 

чагосьці падобнага. Які-не- 
будзь з сімвалаў гэтага свя­
та  мож а проста ўпрьггож- 
ваць ваш падарунак кахана- 
му чалавеку. Напрыклад, ва 
Уэльсе раней выразалі драў- 
ляныя “лыжкі кахання” і да- 
рылі іх предмету свайго па- 
чуцця. Лыжкі былі ўпрыгожа- 
ныя сар дэч кам і, клю чам і і 
замочнымі ад тул ін ам і, што 
азначала: “Ты знайшоў шлях 
да майго сэрца” .

Ш мат хто ў дзень свято­
га Валянціна дорыць сваім 
каханы м  розныя пры см акі: 
прадаюцца нават адм ысло- 
выя цукеркі ў выглядзе сэр­
ца.

A  ў некаторых краінах не- 
замужнім жавчынам прынята 
дарыць вопратку. Калі дзяў- 
чына прымае такі падарунак, 

^ значы ць яна з га д ж а е ц ц а  
вьійсці замуж за гэтага чала­
века.

I напрыканцы — некалькі 
прыкметаў для ты х, хто  не 
паспеў пагадаць на Каляды . 
Існуе павер’е, што калі дзяў- 
чына 14 л ю тага  пабачыць 
малінаўку — яна выйдзе за­
муж за матроса, калі вераб’я
— за бедняка (але будзе з ім 
жыць шчасліва), калі шчыгла
— за мільянера.

Можна заняцца І самым 
сапраўдным гаданнем. Заду- 
майце імёны пяці-шасці муж- 
чын (ж анчын), сімпатычных 
вам . Тры м аю чы  яб л ы к  за 
ножку, раскруціце яго і паў- 
тарайце іх імёны. На чыім імі 
ножка адарвецца, той чалавек 
І стане вашым нарачоным.

Вольга СЫРЫЧ

тэаы

Што вы думаеце пра каханне:
' A S f -

Вы хочаце вызначыцца ў сваіх поглядах на 
каханне і  параўнаць меркаванні блізкага вам 
чалавека? Пастаўце побач з прыведзены мі 
ніжэй сцвярджэннямі “так", “н е" ці

1. Мужчына, на маю думку, павінен заўжды 
быць больш актыўны, чым жанчына.

2. Я люблю прыносіць радасць каханаму чала­
веку нават з нязначнай нагоды.

3. Мне няёмка быць пяшчотным з каханым ча- 
лавекам у чужой прысутнасці.

4. Я адчуваю сябе абсалютна неабходным (ай) 
каханаму чалавеку.

5. Праз 15 гадоў сумеснага жыцця галоўнай 
становіцца звычка.

6. Мне лёгка выказваць сваё пачуццё І казаць 
пра яго.

7. Калі б не дзеці, дом, звычкі, я б у сё пера- 
мяніў (ла) у сваім жыцці.

8. Чалавек, з якім я жыву разам, з ’яўляецца для 
мяне самым блізкім і дарагім.

Я К  ЖЫВЕШ , ІНТЭРНАТ?

9. Шчыра кажучы, мне цяжка сказаць, што та­
кое каханне.

10. Тое, што адбываецца паміж мной і блізкім мне 
чалавекам, вельмі важна І шмат значыць для мяне.

11. Я часцей раўную каханага (ую), чым сумую 
па ім (ёй).

12. Я вельмі кахаю чалавека, з якім мяне звёў лес.
13. Часам я стамляюся ад чалавека, з якім жыву.
14. Я часта стараюся парадаваць блізкага мне 

чалавека.
15. Часам мне падаецца, што зусім не разуме­

ем адзін аднаго І абсалютна па-рознаму ўяўляем 
наш саюз.

Падлічыце балы: пастаўце сабе па 10 балаў за 
кожны станоўчы адказ на пункты 2, 4, 6, 8, 10, 
12, 14 І кожны адмоўны адказ на пункты 1, 3, 5, 
7, 9, 11, 13, 15. За кожны пытальнік пастаўце сабе 
5 балаў.

100— 150 балаў. Вы ўваходзіце ў лік людзей 
пачуццёвых. Умееце кахаць глыбока і аддана, не 
саромеецеся свайго кахання і ўмееце вьжазаць яго. 
Аднак пры неспрыяльных абставінах вашае кахан­
не можа стаць для вас крыніцай пакутаў, а ўсклад- 
ненні ва ўзаемаадносінах з блізкім чалавекам — 
прычынай сапраўднага гора. У вас ёсць усе здоль- 
насці, каб дасканала авалодаць цяжкім мастацт- 
BciM  кахання, бо вы можаце як кахаць самі, так і 
выклікаць пачуцці ў адказ.

50—95 балаў. Вы чалавек ўражлівы. Пытанне 
пачуццяў з’яўляецца важным для вас, хаця жыццё 
і навучыла вас, што не заўжды гэтая праблема 
павінна стаяць на першым плане. Бывав, што па­
чуццё можа поўнасцю авалодаць вамі, аднак наў- 
рад ці вам пагражае небяспека згубіць пры гэтым 
галаву. Рэалізм, цярплівасць, а часам і гонар — 
вось што кіруе вашымі паводзінамі. Вашая пера- 
менлівасць можа ўспрымацца блізкім вам чалаве­
кам як халоднасць альбо капрыз.

0—45 балаў. Вы кіруецеся раззагай. Перш чым 
выявіць якое-небудзь пачуццё, дзесяць разоў усё 
ўзважыце І абдумаеце. Каханне вас ужо даўно не 
вабіць. Логіка і развага — вось “апора" вашага жыц­
ця, добранадзейнасць і прадбачлівасць — ваш шлях 
да шчасця. Чароўнасць рамантычнага кахання — не 
для вас. Гэта падаецца вам смешнай дзіцячай за- 
баўкай. А ле ... ці не задавальняецеся вы ўсяго 
толькі роллю "маўра" ва ўзаемаадносінах з блізкім 
чалавекам?

й .. . . т  т  ■

АД БАЯНА ДА ВІЯЛАНЧЭЛІ
Прамінула зімовая сесія з пера- 

поўненымі аўдыторыямі чытальняў у 
бібліятэках, са шматпакутнымі залі- 
коўкамі. Аднак зіма гэта ж не толькі 
сесія, гэта яшчэ і мноства святаў: Ка­
ляды, Новы год, яшчэ адны Каля­
ды, стары Новы год... I, здаецца, 
самы час прыгадаць не толькі "ўсе- 
народныя” святы, але І тыя, што не 
так ужо даўно радавалі толькі нас.

Гэтак, напрыканцы 2000 года 
прайшоў адзін, на мой погляд, удалы 
вечар. Месца для яго правядзення 
(інтэрнат № 6 БДУ) было абрана не 
выпадкова: вялікі беласнежны хол ня- 
даўна адрамантаванага інтэрната нібы 
спецыяльна створаны для падобных 
мерапрыемстваў.

У холе інтэрната № 6 прайшоў 
вялікі канцэрт гітарыстаў. Паводле

задумы арганізатарау дзеі, гэта 
быў не зусім традыцыйны сход з 
фальшыва ажыўленьшм выступоў- 
цамі і гледачамі, якія,*зручна ўлад- 
каваўшыся ў фатэлях, млява апла- 
дзіруюць ім.

Абаяльны вядучы прапанаваў 
слухачам сядаць проста на падлозе 
перад сцэнай: праграма абяцала 
быць насычанай. Напачатку народ 
перспектывы не ацаніў, імкнучыся 
туліцца да сценак. Аднак ужо пасля 
некалькіх песень у імправізаваную 
глядзельню памкнуліся зацікаўленыя 
студэнты з коўдрамі і крэсламі.

Музыканты — студэнты і аспі- 
ранты БДУ і "сяброўскіх ВНУ” — 
выходзілі на спецыяльна змайстра- 
ваную сцэну ў парадку жывой 
чаргі. Цікавага было шмат. Разна-

стайнасць песень (ад аўтарскіх да 
беларускіх народных і рэпертуару 
Земфіры), музычных інструментаў 
(ад баяна да віяланчэлі), выканаў- 
цаў і труп не давала сумаваць пуб- 
ліцы. Дый гледачы паводзілі сябе 
досыць актыўна: шумна віталі зна- 
ёмых, гуртом падпявалі зусім не 
вядомыя ім песні і нават самі імкну- 
ліся прадэманстраваць сваё май- 
стэрства на сцэне.

Наогул, вечар запомніўся. 
Хтосьці атрымаў асалоду ад добрай 
музыкі, нехта — ад чарговай суст- 
рэчы з сябрамі, а камусьці — уда- 
лося расслабіцца з адчуваннем свя- 
точнага настрою. Да Новага года за- 
ставалася зусім крыху...

Адэлька ПАПОВА

У  КАМЕННЫМ ЦАРСТВЕ

Крыло онёло
Вандруючы па каменным царстве музея 

зем лязнаўства , нельга абысці ўвагай 
арыгінальную  калекцыю кальцытаў — 
дзівоснае ўтварэнне прыроды. Калекцыя з’яў- 
ляецца гонарам музея. Такой шматлікасці і 
непаўторнасці камянёў няма ні ў аднаго з 
іншых мінералаў. Асабліва прывабныя дру­
зы — зросткі крышталёў на агульнай асно- 
ве. Гэты камень усім нам добра вядомы: ён 
складае горныя пароды арганагеннага пахо-

джання, якія ўтвараюцца ў выніку назапаш- 
вання арганічных рэштак, так званыя вапнякі. 
3 крышталікаў кальцыту складаюцца кара- 
лааыя збудаванні, ракавіны большасці ма- 
люскаў. Кальцыт утварае каштоўны камень 
першага класа — жэмчуг, яго называюць 
“ жывым брыльянтам” . У адрозненне ад 
іншых мінералаў, ён здольны ўтвараць 
своеасаблівыя мудрагелістыя зросткі крыш- 
талёў. Прыкладам могуць быць такія назвы 
друзаў, як “ крыло анёла” , “ воўчы (ці саба- 
чы) ікол", “паліршпат” , “ грыбочкі” , “ грэбень 
пеўніка” і інш. Гэтыя дзівосы можна ўбачыць 
у музеі землязнаўства, дзе няцяжка атры- 
маць і дакладную, найбольш поўную крыніцу 
звестак, таму што на музейных паліцах гэты 
камень сустракаецца часта, а некалькі вітрын 
цалкам прысвечаны яму. Ёсць калекцыя ра- 
кавак, каралаў і мармуру. Асаблівы інтарэс 
выклікаюць найбольш цікавыя ўзоры каль-

цытаў — друзы з Дальнягорскага радовішча 
Прыморскага края, Азербайджана і Кыргыз­
стана, радовішча Хайдаркан. Яшчэ ёсць ўзо- 
ры кальцытаў з Урала, Егіпта (Луксор), Гер- 
маніі, Іспаніі, Марока, а таксама Італіі. Вельмі 
прывабныя кальцыты з М іхайлаўскага 
радовішча (КМА), якія ўтварыліся разам з 
залацістым пірытам — “кашэчым золатам” .

Пэўна, кожны ведае сталакты ты  і 
сталагміты — іх у музеі шмат: яны прывезе- 
ны з Крыма, Кыргызстана, Казахстана, Kpac- 
наярскага края. Утвараюцца яны ў вапняко- 
вых пячорах, і той, хто апускаўся ў гэтыя 
пячоры, абавязкова звяртаў увагу на 
дробнакрышталічныя вапняковыя масы — 
“горную муку” . Як правіла, у тых жа месцах, 
дзе ёсць водныя растворы, насычаныя 
тоненькімі ніткападобнымі крышталікамі вап- 
някоў, атрымліваецца “ горнае малако” . У 
музеі ёсць яшчэ каўказскі кальцыт з экзатыч- 
най назвай “мядовы шпат” . Як бачым, у зям- 
ных нетрэх у царстве кальцытаў сустракаюц- 
ца нават такія, якімі можна “паласавацца” .

Высока цэніцца ў оптыцы празрыстая 
разнавіднасць кальцыту — ісландскі шпат. У 
музей гэты камень трапіў з Іл ім скага 
радовішча Іркуцкай вобласці, з Якуціі і За- 
байкалля (Слюдзянка і р. Вілюй). Самы буй­
ны крышталь аптычнага кальцыту даўжынёй 
да 6 метраў здабы валі ў Э к с іф ’ёрдзе 
(Ісландыя). Адкрыты ён быў у 1669 годзе: 
гэты камень знайшлі ў базальтах і палічылі 
адным з цудаў свету. У гісторыі навукі 
крышталі саслужылі выдатную службу, таму 
што дзякуючы ім навукоўцы адразу 
адзначылі загадкавую з’яву — двупраламлен- 
не святла. Праз ісландскі шпат любая рэч 
бачыцца здвоенай. Зараз гэтая ўласцівасць 
выкарыстоўваецца ў аптычнай тэхніцы.

Асабліва запамінальны і незвычайны 
сферакрышталічны ці ружападобны кальцыт, 
паказаны на здымку. Такія прыгажуны час- 
цей за ўсё сустракаюцца ў Прыморскім краі 
на Дальнягорскім радовішчы. Сярод кальцы- 
таў вылучаюцца шаўкавістыя разнавіднасці і 
вельмі прыгожы атласны шпат, яго яшчэ на­
зываюць "мармуровым оніксам". У музеі яны 
таксама ёсць.

Кальцыт прыдатны і ў ювелірнай справе. 
Адметнай рысай з ’яўляецца тое, што ён скла­
дае значную колькасць асадкавых парод як 
хімічнага, так і арганічнага паходжання (вышэй 
ужо адзначаліся вапнякі, крэйда і інш.), а так­
сама метамарфічныя (мармур). Гэты мінерал 
сустракаецца ў прыродзе часта. Па рас- 
гіаўсюджанні ў зямной кары ён займае трэцяе 
месца пасля палявога шпату І кварцу. Яму на- 
лежыць унікальная роля ў мінералаўтварэнні 
карбанатаў: малахіту, араганіту, азурыту, 
цэрусіту і інш. Цікавы яшчэ і такі факт: у музеі 
ёсць малавядомыя страм аталіты , якія 
адкладаліся на дне старажытных вадаёмаў з 
кембрыйскага перыяду кальцытавых арганічных 
рэшткаў, прывезеныя ў музей з Бураціі (узрост 
парод 500—600 млн. гадоў).

Пры сваёй захапляльнай прыгажосці і 
цікавасці камень карыстаецца асаблівай па- 
вагай, бо ён вельмі патрэбны людзям. Без 
кальцыю не будуць жыць расліны і жывё- 
лы. Аптычны кальцыт, акрамя названай 
галіны , выкарыстоўваецца ў радыё- 
электроніцы, вылічальных устаноўках, меды- 
цынскай апаратуры, галаграфіі і лазернай . 
тэхніцы. Вапняк з ’яўляецца будаўнічым ма*-.. 
тэрыялам, сыравінай для атрымання цемен­
ту і вапны.

Мармур — гчііЫгож ы  дэкараты ўны , 
абліцовачны і скульптурны матэрыял. Гэта 
адзін з высакародных матэрыялаў, народжа- 
ны морам і ўзгадаваны гарачым подыхам 
планеты, высока ацэнены з глыбокай даўніны 
— у антычнасці, сярэднявеччы, дый у наш час 
таксама. Цудоўныя мармуры, якія выпрамень- 
ваюць вечную, незямную прыгажосць, часта 
сустракаюцца і ў нашай сталіцы. Прывезены 
яны ў Беларусь з Казахстана, Урала, Кыр­
гызстана, К ар эл іі, Азербайдж ана, Уз- 
бекістана, Сібіры. Сустракаецца і ружовы 
алтайскі мармур. Амаль на кожнай станцыі 
метро мы бачым мармур, але ўсё ж самая

прывабная станцыя — “Акадэмія навук” . 
Кожнай яе пліткай можна любавацца бяскон- 
ца — гэта цудоўны мастацкі твор. Цікавы і 
той факт, што яны кожнага разу здаюцца 
нейкімі рознымі: бачацца то пейзажы поўна- 
чы, то нейкія касмічныя матывы. Чым не та- 
ямніца? Каменнае ўбранства нашага метро 
вельмі элегантнае. На хвіліначку спыніцеся і 
павітайцеся з маляўнічым каменем і нізка 
пакланіцеся каменнай прыгажосці.

Валянціна СМАЛЯКОВА, 
геопаг музея земпязнаўства БДУ

